
SHBA-ja NUK NDRYSHON QËNDRIM

BQK-ja DHE FMN-JA DISKUTOJNË
PËR STABILITETIN FINANCIAR DHE
REFORMAT NË KOSOVË F. 8

KURTI E NIKÇI DISKUTOJNË PËR
ADMINISTRIMIN DHE MBROJTJEN E
ASETEVE TË NDËRMARRJEVE
SHOQËRORE F. 8

EKSPERTËT E FIFA-s NË KOSOVË,
TESTIME PËR TALENTET E FIFA
TALENT ACADEMY F. 10

Në vazhdim të intervistës
ekskluzive për “Epokën e re” që
vazhdon të botohet pjesë-pjesë,
studiuesi i njohur francez Serge
MÉTAIS thotë se tasti

“MEDIKUS” ishte një hile ruse
për të dëshmuar vazhdimësinë e
trafikimit të organeve njerëzore
në Kosovë dhe ndër treguesit e
një provokimi rus duhet

vërejtur se shumica e viktimave
të identifikuara, të cilave u ishte
hequr një veshkë në klinikën
“Medicus”, vinin nga vende të
ish-Bashkimit Sovjetik 

QEVERIA FORMON GRUPIN PUNUES PËR
STRATEGJINË SHTETËRORE PËR APELIN E
KATËRSHES SË UÇK-SË, KRYESUES KONJUFCA

F. 5

Qeveria e Kosovës ka themeluar Grupin
Punues për hartimin, bashkërendimin
dhe harmonizimin e strategjisë
shtetërore për procedurat e Apelit për
ish-krerët e UÇK-së. Kryeministri Albin
Kurti tha se dënimi ndaj ish-krerëve të
UÇK-së nga Gjykata Speciale është i
padrejtë juridikisht dhe përmban
pasaktësi juridike dhe faktike. Ai bëri të

ditur se kryesues i këtij grupi punues
do të jetë zëvendëskryeministri,
njëherësh ministri i Punëve të Jashtme,
Glauk Konjufca. Ky grup do të ketë
përfaqësim institucional dhe parla-
mentar, për të bashkërenduar
mbështetjen juridike, institucionale
dhe diplomatike në funksion të proce-
durave të apelit 

BRUKSEL, 14 TETOR - Ndërsa liderët e
Bashkimit Evropian mblidhen në
Bruksel më 15-16 tetor, vëmendja
kryesore e mediave ka të ngjarë të
përqendrohet te beteja e ashpër
për buxhetin e BE-së, pasi 27
kryeministrat dhe presidentët do
të bëjnë përpjekjen e parë serioze
për të arritur një konsensus mbi
buxhetin afatgjatë të BE-së për
periudhën 2028-2034.
Ata nuk do t’ia dalin, pasi tashmë
janë planifikuar samite për në
nëntor dhe dhjetor, ku mund të
arrihet marrëveshja
përfundimtare. Megjithatë, nuk ka
asnjë garanci se një marrëveshje
do të arrihet as atëherë, pasi
projektpropozimi prej 1.6 trilion
eurosh (1.78 trilion dollarë) ka
nxitur përçarje mes vendeve
veriore të njohura si “kursimtare”,
të cilat kërkojnë shkurtime më të
mëdha, dhe pjesës tjetër, që
kërkon rritjen e buxhetit ose, të
paktën, ruajtjen e tij në nivelin
aktual.
Përplasjet për paratë në Bruksel
priren të jenë më të ashpra dhe të
zgjasin më shumë, duke e larguar
vëmendjen e BE-së nga çështjet
më të mëdha ndërkombëtare me
të cilat përballet blloku, si lufta në
Ukrainë, madje edhe procesi i vetë
BE-së për pranimin e anëtarëve të
rinj.
Megjithatë, projektpërfundimet e
samitit të BE-së, të siguruara nga
Radio Evropa e Lirë (REL), ofrojnë
disa të dhëna se çfarë synon të bëjë
blloku në muajt e ardhshëm për
një sërë çështjesh të politikës së
jashtme.

Financimi i Ukrainës

Në fillim të shtatorit, në Bruksel
dhe në Kiev shpërtheu papritur
një stuhi politike, pasi zyrtarët
ukrainas nisën të paralajmëronin
për një mungesë financimi
ushtarak që mund të arrinte deri
në 27 miliardë dollarë.
Pasuan shumë paqartësi, ndërsa
qarkullonin shifra të ndryshme
dhe zyrtarët ukrainas e evropianë
nisën të shqyrtonin se cili ishte
problemi dhe nëse huaja prej 90
miliardë eurosh (100 miliardë
dollarë), të cilën BE-ja kishte rënë
dakord t’ia jepte Kievit në fillim të
vitit për vitet 2026 dhe 2027, me
nga 45 miliardë euro të
parashikuara për secilin vit, duhej
të ristrukturohej. Një nga
mundësitë ishte që një pjesë e
parave të parashikuara për vitin
2027 të jepej më herët.
Burime në BE, të njohura me
diskutimet, i thanë REL-it se
ndryshimet në vlerësimet për
nevojat e Ukrainës pasqyrojnë
situatën që po evoluon me
shpejtësi. Ato shpjeguan se kostoja
e pajisjeve ushtarake që Ukraina
synon të blejë po rritet, ashtu si
edhe shpenzimet për pagat e
personelit ushtarak dhe pagesat e
kompensimit për familjet e
ushtarëve të rënë.
Megjithatë, përmes rishpërndarjes
së fondeve në buxhetet kombëtare
dhe mbështetjes financiare nga
partnerë të tjerë ndërkombëtarë,
Kievi ka gjetur mënyra për të
mbuluar nevojat e tij më urgjente.
Kjo konfirmohet edhe në

projektpërfundimet e samitit, ku
thuhet se Këshilli Evropian
“mirëpret disbursimet në vijim për
Ukrainën nga Huaja për
Mbështetjen e Ukrainës prej 90
miliardë eurosh për vitet 2026 dhe
2027, përfshirë disbursimet e
fundit prej 5.34 miliardë eurosh. Ai
mirëpret faktin se janë identifikuar
burimet për të mbuluar nevojat
buxhetore dhe të mbrojtjes së
Ukrainës për vitin 2026”.
Por, ky nuk është fundi i historisë.
Edhe pse financimi për vitin 2026
është siguruar për momentin,
diplomatët e BE-së besojnë se
Ukraina do t’i shpenzojë 45
miliardë eurot e mbetura gjatë
gjysmës së parë të vitit 2027. Kjo do
të thotë se hendeku financiar, që u
shmang këtë dimër, ka të ngjarë të
rishfaqet një vit më vonë.
Prandaj, BE-ja do të duhet të gjejë
më shumë para, pasi buxheti i ri
afatgjatë i bllokut, i cili pritet të
përfshijë më shumë fonde për
Ukrainën, nuk do të hyjë në fuqi
deri në vitin 2028.
Për këtë arsye, është shumë e
mundshme që diskutimi për
përdorimin e miliarda eurove në
asetet e ngrira ruse të mbajtura në
BE të rikthehet në një moment.
Kjo sigurisht që nuk do të ndodhë
në samitin e kësaj jave, por çështja
mund të rikthehet në rendin e
ditës në samitet e planifikuara për
nëntor dhe dhjetor, dhe pothuajse
me siguri do të rishfaqet në fillim
të vitit të ardhshëm.

Sanksione simbolike dhe
sikleti i Estonisë

Në projektpërfundimet e samitit
thuhet se “Bashkimi Evropian
mbetet i vendosur të rrisë më tej
presionin ndaj Rusisë, në mënyrë
që ajo t’i japë fund luftës së saj
brutale të agresionit dhe të
angazhohet në negociata
kuptimplota drejt paqes. Këshilli
Evropian mirëpret miratimin e
fundit të paketës së 21-të të
sanksioneve dhe të një numri të
konsiderueshëm masash të tjera
për përfshirjen e individëve dhe
subjekteve në listat e sanksioneve”.
Pavarësisht se në pamje të parë kjo
duket si një thirrje e drejtpërdrejtë
për sanksione të tjera ndaj Moskës,
ekziston një dallim i vogël, por i
rëndësishëm.
Në vitet e mëparshme dhe në
samitet e mëparshme, liderët e
BE-së kanë bërë vazhdimisht
thirrje për masa të mëtejshme,
duke nënkuptuar paketa të reja
sanksionesh. Por, pas vështirësive
që shoqëruan paketën e 21-të të
sanksioneve, e cila u miratua
vetëm pas shumë përplasjesh në
korrik, është e qartë se blloku po
largohet gradualisht nga miratimi i
sanksioneve të reja ekonomike. Në
vend të tyre, tani po përqendrohet
kryesisht te shtimi i emrave në
listën e zezë të sanksioneve.
Dhe ndërsa shifra prej afro 1.600
emrash të rinj në listë, e miratuar
zyrtarisht më 12 tetor, duket
mbresëlënëse, duke shënuar
shtimin më të madh ndonjëherë
në listën e sanksioneve të BE-së,
personat dhe subjektet e përfshira
nuk janë emra të njohur për
publikun e gjerë. Në fakt, të gjithë i

përkasin kompleksit ushtarako-
industrial rus, i cili, që në fillim, ka
shumë pak asete në BE.
Megjithatë, edhe këto përfshirje në
listë, që duken relativisht të
thjeshta, nuk kanë kaluar pa
probleme.
Në një situatë të sikletshme,
Estonia, një nga mbështetëset më
të vendosura të sanksioneve,
kërkoi që një kompani dhe një
person të hiqeshin nga lista e
propozuar fillimisht, të cilën e
kishte parë REL-i. Subjekti ishte
uzina Solikamsk, e cila eksporton
materiale të rralla, ndërsa personi
ishte drejtori i saj ekzekutiv, Ruslan
Dimukhamedov.
Meqë pjesa më e madhe e
eksporteve të kompanisë drejt BE-
së shkon në Estoni, shteti baltik
konfirmoi se kishte kërkuar që ajo
të mos sanksionohej.
Në një deklaratë për REL-in,
përfaqësia e Estonisë në BE vuri në
dukje se “kompania furnizon
NPM Silmet, me seli në Estoni, me
materiale me rëndësi strategjike
për Evropën. Industritë evropiane
që varen nga NPM Silmet
përfshijnë prodhuesit e
automjeteve elektrike, prodhuesit
e turbinave me erë, si dhe sektorët
e elektronikës, automobilave dhe
aviacionit në të gjithë Bashkimin
Evropian”.
Deklarata theksonte gjithashtu se
“NPM Silmet po kërkon aktivisht
burime alternative për materialet
që importon nga Rusia. Estonia do
ta rishqyrtojë vitin e ardhshëm
përfshirjen në listë të kompanisë
ruse dhe të personit në fjalë”.
E gjithë kjo tregon se edhe
mbështetësit më të vendosur të
Ukrainës në BE kanë interesa
ekonomike kombëtare të lidhura
me Rusinë, të cilat thjesht nuk janë
të gatshëm t’i sakrifikojnë. Kjo e
bën të duket absurde përpjekjen e
bllokut për të vendosur sanksione
më të ashpra ndaj Kremlinit.

Vizat për rusët

Ndërsa politika tradicionale e
sanksioneve duket se po kalon në
plan të dytë për momentin,
çështja e kufizimit të hyrjes së më
shumë shtetasve rusë në BE po
fiton terren në Bruksel.
BE-ja po punon ende për
ndalimin e hyrjes në bllok të
rusëve që kanë luftuar në Ukrainë
me viza turistike Schengen.
Projektpërfundimet e samitit
bëjnë thirrje për “zbatimin e
shpejtë të masave që lidhen me
ish-luftëtarët rusë”.
Ky është treguesi më i qartë se
edhe vende mesdhetare si Franca,
Italia dhe Spanja, të cilat varen
shumë nga turizmi, po i afrohen
një marrëveshjeje për masa që
mund t’u kërkojnë aplikantëve
rusë të paraqesin dokumente për
shërbimin ushtarak kur të
aplikojnë për viza turistike
Schengen në të ardhmen.
Është interesante se teksti
përmend gjithashtu nevojën për
“rishikimin dhe shtrëngimin e
kërkesave dhe politikës së vizave
në lidhje me shtetasit rusë”.
Sipas zyrtarëve të BE-së, kjo do të
thotë se po punohet edhe për
kufizimin e vlefshmërisë

territoriale të vizave turistike ruse,
në mënyrë që mbajtësit e tyre të
mos mund të udhëtojnë më lirisht
në të gjithë zonën Shengen, por të
detyrohen të qëndrojnë në vendin
që ua ka lëshuar vizën.
Gjithashtu, po shtyhet përpara një
propozim për të mos njohur më
dokumentet ruse të udhëtimit që
nuk janë biometrike, përfshirë
pasaportat diplomatike dhe ato të
shërbimit.
Sa u përket diplomatëve rusë që
ndodhen tashmë në BE, po
shqyrtohen edhe masa për
kufizimin e lëvizjes së tyre.
Aktualisht, personeli diplomatik
dhe konsullor rus në vendet e BE-
së, në përgjithësi, duhet vetëm të
njoftojë autoritetet kur udhëton në
një shtet tjetër anëtar. Propozimi i
ri do të kërkonte marrjen e
autorizimit paraprak nga vendi që
synojnë të vizitojnë.
Gjithashtu, po shqyrtohet
mundësia e kufizimit të
kohëzgjatjes së qëndrimit të
personelit diplomatik rus në
vendet ku është i akredituar.
Shërbimet evropiane të
kundërzbulimit kërkojnë të
frenojnë rrjetet e spiunazhit të
krijuara prej kohësh, ku
diplomatët e vendosur për
periudha të gjata në një vend
luajnë shpesh një rol kyç.

Ora po troket për Malin e Zi

Kjo javë do të cilësohet si një tjetër
moment i rëndësishëm për
zgjerimin e BE-së. Shqipëria
mbylli një tjetër kapitull të
negociatave të anëtarësimit, në të
njëjtën ditë kur Moldavia dhe
Ukraina hapën negociatat për disa
kapituj tjerë, pasi kapërcyen edhe
një herë kundërshtimin fillestar të
Hungarisë.
Megjithatë, vendi më interesant
për t’u ndjekur tani është Mali i Zi,
favorit i padiskutueshëm në
procesin e zgjerimit, i cili po hyn
në një periudhë vendimtare në
përpjekjen për t’u bërë shteti i 28-
të anëtar i BE-së deri në vitin 2028.
Në projektpërfundimet e samitit
thuhet se “Këshilli Evropian
mirëpret punën në vijim për
hartimin e traktatit të anëtarësimit
me Malin e Zi dhe vëren synimin e
Presidencës së Këshillit për të
arritur një marrëveshje mbi
mbylljen e përkohshme të të gjithë
kapitujve negociues deri në fund
të këtij viti, bazuar në zbatimin e
reformave përkatëse nga Mali i Zi”.
Kjo tingëllon premtuese, por jo
gjithçka po ecën sipas planit.
Hartimi i traktatit të anëtarësimit,
të cilin Komisioni Evropian dhe
Podgorica shpresojnë ta
negociojnë plotësisht deri në
pranverë dhe ta nënshkruajnë
gjatë verës, deri më tani nuk po
përparon me ritmin e duhur.
Grupi i punës që merret me
hartimin e traktatit vazhdon të
mblidhet vetëm një herë në javë

në Bruksel. Në këtë fazë, takimet
duhej të zhvilloheshin më shpesh,
gjë që sugjeron se jo të gjitha
shtetet anëtare të BE-së janë
njësoj të interesuara për
përshpejtimin e procesit të
anëtarësimit të Malit të Zi.
Edhe objektivi për mbylljen e të
gjithë kapitujve deri në fund të
vitit duket se është në fije të perit.
Është e vërtetë se Mali i Zi mbylli
negociatat për tre kapituj më 12
tetor, duke e çuar numrin e
kapitujve të mbyllur në 21 nga 33.
Por, këta kapituj ishte parashikuar
të mbylleshin që në shtator.
Kishte gjithashtu shpresa për
mbylljen e katër kapitujve të tjerë
gjatë këtij muaji, por tani kjo duket
e pamundur para nëntorit.
Kroacia është përgjegjëse për
shumicën e këtyre vonesave, pasi
ende ka shumë çështje dypalëshe
të pazgjidhura me fqinjin e saj më
të vogël.
Për shembull, në fushën e
transportit, Zagrebi ngriti
fillimisht shqetësime për
“kabotazhin”, pra të drejtën e një
kompanie transporti nga një shtet
i BE-së për të ofruar shërbime në
një shtet tjetër anëtar. Shqetësimi
lidhej me mundësinë që
transportuesit malazezë, me
çmime më të ulëta, të dëmtonin
konkurrencën e kompanive
kroate. Kjo çështje është zgjidhur
tashmë, por Zagrebi po ngre tani
shqetësime për mënyrën se si
funksionon agjencia detare e
Malit të Zi.
Megjithatë, shumica e
mosmarrëveshjeve lidhen me
çështje historike, të cilat
normalisht do të trajtoheshin në
kuadër të Kapitullit 31, që mbulon
politikën e jashtme. Por, meqë
Mali i Zi ende nuk e ka mbyllur
këtë kapitull, këto
mosmarrëveshje rrezikojnë të
përhapen edhe në negociatat për
kapitujt e tjerë. Shqetësues është
fakti se negociatat për mbylljen e
Kapitullit 31 as që kanë filluar.
Kërkesat e Kroacisë përfshijnë
disa çështje që burojnë nga
luftërat jugosllave të viteve 1990.
Merrni, për shembull, pishinën
"Zoran Gopçeviq" në qytetin
malazez të Kotorit. Zagrebi kërkon
që objekti të riemërtohet, pasi
Gopçeviq ka shërbyer si roje në
kampin e Morinjit gjatë konfliktit,
ku qindra të burgosur kroatë u
mbajtën në kushte çnjerëzore dhe
iu nënshtruan edhe torturave.
Pastaj është çështja e anijes
“Jadran”, një anije me tre vela e
ndërtuar në vitin 1933, e cila
historikisht kishte si port bazë
qytetin bregdetar kroat të Splitit
dhe të cilën Zagrebi kërkon ta
kthejë nën kontrollin kroat. Kur
shpërthyen luftërat jugosllave në
vitin 1991, “Jadran” ndodhej në
Mal të Zi, ku ka mbetur që atëherë.
Podgorica pretendon se prania e
anijes në territorin e saj në kohën
e shpërbërjes së Jugosllavisë i jep
të drejtën ligjore të pronësisë.
Përveç këtyre, ekzistojnë edhe
mosmarrëveshje për kufijtë
tokësorë dhe detarë mes dy
vendeve, si dhe diskutime mbi
miliarda dollarë dëmshpërblime
lufte, të cilat mund t’i
ngadalësojnë edhe më tej
negociatat e anëtarësimit.

ÇFARË PRITET NGA SAMITI I TETORIT I BE-së

PRISHTINË, 14 TETOR - 
“Epoka e re”: Një nga pikat e
rëndësishme të analizës suaj
është se rasti i klinikës MEDICUS
në Prishtinë përbën një pjesë
qendrore të manipulimit të
shërbimeve sekrete ruse. Ju thoni
se ai ishte konceptuar dhe
planifikuar para vitit 2008. Në
çka e mbështeteni konstatimin e
tillë?
Serge MÉTAIS: Fare thjesht.
Mbështetem në aktakuzën e
prokurorit special të Misionit
EULEX, Jonathan Ratel, i cili
drejtoi hetimet për rastin
Medicus. Ai vërtetoi se
organizata kriminale që
qëndronte pas kësaj çështjeje
drejtohej nga dy turko-izraelitë,
kirurgu Yusuf Sönmez dhe
Moshe Harel, dhe se qendrën e
kishte jashtë Kosovës, diku
ndërmjet Stambollit dhe Tel
Avivit, prej nga organizohej
gjithçka. Hetimi tregoi se
viktimat e identifikuara, të cilave
u ishte hequr një veshkë në
klinikën Medicus, ashtu si edhe
personat të cilëve u ishte
transplantuar ajo veshkë, ishin të
gjithë të huaj për Kosovën.
Të gjithë kishin ardhur
posaçërisht nga jashtë në
Prishtinë, për ndërhyrjen
kirurgjike. Hetimi vërtetoi
gjithashtu se heqjet dhe
transplantimet e veshkave në
klinikën Medicus ishin kryer nga
marsi deri në fillim të nëntorit
2008. NNë të vërtetë, për
organizatën kriminale, klinika
Medicus në Prishtinë kishte
qenë vetëm njëra prej disa
platformave. Madje për një
periudhë të shkurtër. Po citoj
prokurorin Jonathan Ratel:
“Medicus ishte njëra prej
klinikave të një rrjeti ku vepronin
Sönmez, Harel dhe të tjerët” […]
Kemi gjetur klinika në
Azerbajxhan dhe në vende të tjera
dhe mendojmë se mund të ketë
një të tillë edhe në Afrikën e
Jugut”.
Ideja se organizata kriminale e
Yusuf Sönmezit dhe Moshe
Harelit kishte lidhje me
shërbimet sekrete ruse
imponohet vetvetiu. Ajo do t’i
ishte përgjigjur një “porosie” të
tyre. QQëllimi ishte të organizohej
një provokim, duke përdorur

klinikën Medicus për të
dëshmuar vazhdimësinë e
trafikimit të organeve njerëzore
në Kosovë. Ndër treguesit e një
provokimi rus duhet vërejtur se
shumica e viktimave të
identifikuara, të cilave u ishte
hequr një veshkë në klinikën
“Medicus”, vinin nga vende të
ish-Bashkimit Sovjetik. Kjo
tregon se shërbimet sekrete ruse
nuk mund të mos i dinin
degëzimet e rrjetit kriminal në
zonën e tyre tradicionale të
ndikimit. Ka arsye të forta për të
menduar se ato kishin lidhje me
këtë rrjet. Natyrisht, ndryshe nga
shumica e vendeve prej nga
vinin dëshmitarët e identifikuar
(viktima të heqjes së veshkës ose
përfitues të transplantimit),
Rusia nuk bashkëpunoi me
hetimin e prokurorit Ratel për
marrjen e tyre në pyetje.
Në fund, del se veprimtaria
kriminale e klinikës “Medicus”
ishte veprimtari e kohëve të
fundit. Ajo nisi vetëm pas
shpalljes së pavarësisë së
Kosovës. Nuk ka asnjë provë të
vazhdimësisë së saj me
trafikimin e pretenduar të
organeve njerëzore pas luftës, në
vitet 1999 - 2000. Dick Marty i
shpërfilli këto përfundime të
hetimit të prokurorit special të
Misionit EULEX, Jonathan Ratel.
Janë të kuptueshme arsyet e një
shpërfilljeje të tillë: rrasti Medicus
u jepte një besueshmëri të
jashtëzakonshme rrëfimeve për
“trafikimin e organeve njerëzore
në Kosovë” në fund të viteve
1999-2000. Për më tepër, ai
sugjeronte një vazhdimësi.
Drejtuesit e UÇK-së, që sipas
pretendimeve kishin organizuar
trafikimin pas luftës, ishin
atëherë në pushtet në Prishtinë.
Sipas këtij pretendimi, ata
qëndronin edhe pas
veprimtarisë kriminale të
klinikës Medicus.

Serge MÉTAIS: Ja pse “idiotin e
dobishëm” Dick Martyn nuk e
lejuan rusët që të merrej në
pyetje nga Clint Williamson

Studiuesi i njohur francez
Serge MÉTAIS hedh dritë për
mosparaqitjen e Dick Martyt
për t’u marrë në pyetje nga

prokurori Clint Williamson.
“Shërbimet sekrete ruse duhej
ta pengonin me çdo kusht këtë
bashkëpunim. Po të ishte
thirrur Dick Marty para
prokurorit Williamson, do t’i
duhej të pranonte se nuk
kishte gjetur asnjë dëshmitar
dhe se nuk kishte asnjë
mundësi kontrolli mbi
“burimet” që e kishin
informuar për “qendrën e
internimit të të burgosurve
serbë” dhe “klinikën” në Fushë-
Krujë, për të cilat askush nuk
kishte dëgjuar para botimit të
raportit të tij... Pamundësia për
ta detyruar Dick Martyn të
paraqitej është një pikë kyçe
për të shpjeguar përse u krijua
Gjykata Speciale. Po të ishte
paraqitur Dick Marty para Task
Forcës, do t’i duhej t’i nxirrte të
gjitha në shesh dhe Gjykata
Speciale nuk do të ishte krijuar
kurrë. Pikërisht sepse Dick
Marty nuk u paraqit para Task
Forcës, në vitin 2015 u vlerësua
se nevojitej një kuadër i ri -
Gjykata Speciale - për të
vazhduar hetimin për
“trafikimin e organeve
njerëzore”, për të cilin ende nuk
kishte asnjë provë”, thotë Métais.

Serge MÉTAIS:  Rusët
donin ta  vrisnin Dick
Martyn, por duke u
maskuar si serbë

Studiuesi i njohur francez Serge
MÉTAIS ka një vëzhgim tjetër për
qëllimin për ta vrarë Dick Martyn
në Zvicër. Erdhi koha kur tashmë,
Dick Marty, dikur “idiot i
dobishëm” u bë një “idiot i
padobishëm” për rusët dhe ata
kishin interes ta vrisnin në dhjetor
2020, pasi tashmë ishte
përmbushur misioni: një muaj më
parë ishte burgosur Thaçi.  ““Me
zhdukjen e tij do të arrinin dy
qëllime njëherësh: do të hiqnin
qafe një “idiot” tashmë të
padobishëm, që rrezikonte të
fliste, dhe do ta paraqisnin vrasjen
si vepër të qeverisë së Kosovës, për
ta diskredituar atë në arenën
ndërkombëtare”.
Vetë Dick Marty do të deklaronte
në Radiotelevizionin Zviceran, në
vitin 2022: “Shërbimet serbe i
kërkuan botës së krimit të më
likuidonte, thjesht që faji t’u binte
kosovarëve”. “Këtë nuk e shoh si
një provë të përfshirjes së
shërbimeve sekrete serbe, por,

përkundrazi, si një informatë e
rrejshme që vjen nga agjentët e
shërbimeve sekrete ruse, të cilëve
ai u besonte. Me sa duket, as
zbulimi nga shërbimet zvicerane i
“vrasësve që kanë ardhur nga
Nishi” nuk është provë. SShërbimet
sekrete ruse kishin interes të
rekrutonin vrasës serbë për një
operacion të këtij lloji. Në këtë
mënyrë, nëse do të arrestoheshin,
“pistës serbe” do t’i jepej përparësi.
Si konkluzion, mua më duket e
vërtetë që shërbimet sekrete ruse
përhapën thashethemet për një
operacion serb, për t’i ngatërruar
më mirë gjurmët”, thotë Metais.

(Serge Métais (1952) është
ekonomist, studiues i historisë dhe
publicist francez, ish-pedagog
universitar, i njohur për studimet
mbi sistemet komuniste të
Evropës Lindore, historinë e
shqiptarëve dhe zhvillimet
gjeopolitike në hapësirën
postsovjetike. Në vitin 2006,
shtëpia botuese prestigjioze
franceze Fayard botoi veprën e tij
madhore, Histoire des Albanais.
Des Illyriens à l’indépendance du
Kosovo (Historia e shqiptarëve.
Nga ilirët deri te pavarësia e
Kosovës)

SERGE MÉTAIS: RASTI ‘MEDIKUS’ 
ISHTE NJË HILE RUSE E VITIT 2008

Në vazhdim të intervistës ekskluzive për “Epokën
e re” që vazhdon të botohet pjesë-pjesë, studiuesi
i njohur francez Serge MÉTAIS thotë se tasti
“MEDIKUS” ishte një hile ruse për të dëshmuar
vazhdimësinë e trafikimit të organeve njerëzore
në Kosovë dhe ndër treguesit e një provokimi rus
duhet vërejtur se shumica e viktimave të
identifikuara, të cilave u ishte hequr një veshkë
në klinikën “Medicus”, vinin nga vende të ish-
Bashkimit Sovjetik

Mal QORRAJ

PRISHTINË, 14 TETOR - Qeveria e
Republikës së Kosovës ka
miratuar të mërkurën vendimin
për themelimin e Grupit Punues
për hartimin, koordinimin dhe
harmonizimin e Strategjisë
Shtetërore lidhur me procedurat
e apelit para Dhomave të
Specializuara në Hagë, i cili do të
kryesohet nga
zëvendëskryeministri i parë dhe
ministri i Punëve të Jashtme dhe
Diasporës, Glauk Konjufca.
Ky grup do të ketë përfaqësim
institucional dhe parlamentar,
për të bashkërenduar
mbështetjen juridike,
institucionale dhe diplomatike
në funksion të procedurave të
apelit.
Kryeministri Albin Kurti tha se
dënimi ndaj ish-krerëve të UÇK-
së nga Gjykata Speciale është i
padrejtë juridikisht dhe
përmban pasaktësi juridike dhe
faktike. “Aktgjykimin në shkallën

e parë ndaj ish-krerëve të UÇK-
së e konsiderojmë të padrejtë,
juridikisht dhe moralisht, si dhe
me pasaktësi faktike dhe
historike. Prandaj, punojmë që
të bëhet korrigjimi i tij në
shkallën e apelit. Siç kemi
theksuar, për këtë nevojitet një
strategji shtetërore dhe
kombëtare. Një organizim që
tejkalon dallimet partiake dhe
bashkon institucionet rreth një
qëllimi të përbashkët. Për këtë
arsye, po themelojmë grupin
punues të kryesuar nga
zëvendëskryeministri i parë dhe
ministri i Punëve të Jashtme,
Glauk Konjufca, për të
bashkërenduar mbështetjen
institucionale, juridike dhe
diplomatike në funksion të
procedurave të apelit Me këtë
vendim po e konkretizojmë
zotimin tonë që me mjete që i
kemi në dispozicion të
angazhohemi për drejtësi dhe
për mbrojtjen e së vërtetës
historike të luftës sonë
çlirimtare”, ka thënë Kurti.

Kryetarja e Kuvendit të Kosovës,
Albulena Haxhiu, ka mirëpritur
vendimin e Qeverisë për
themelimin e Grupit Punues, i
cili do të bashkërendojë
mbështetjen shtetërore për ish-
krerët e Ushtrisë Çlirimtare të
Kosovës në procesin e Apelit.
Përmes një postimi në
“Facebook”, Haxhiu ka vlerësuar
se aktgjykimi i 16 shtatorit ishte i
padrejtë dhe i pasaktë, duke
theksuar rëndësinë e një
strategjie të përbashkët
shtetërore në këtë fazë të
procesit.
Ajo ka bërë të ditur se Kuvendi
do të jetë pjesë e këtij angazhimi
institucional. “Në mbledhjen e
ardhshme të Kryesisë, do të
propozojmë delegimin e një
përfaqësuesi të Kryesisë në këtë
Grup Punues, në funksion të
kontributit institucional për një
mbrojtje sa më të mirë në
procesin e Apelit”, ka shkruar
Haxhiu.
Në fund, kryetarja e Kuvendit ka
ritheksuar qëndrimin e saj për

luftën e UÇK-së. “Lufta e UÇK-së
ishte luftë e drejtë dhe
çlirimtare. Kjo e vërtetë do të
vazhdojë të thuhet dhe të
mbrohet gjithmonë”, ka
deklaruar Haxhiu.
Ministri i Punës, Familjes dhe
Vlerave të Luftës Çlirimtare,
Andin Hoti, e cilësoi të padrejtë
aktgjykimin e shkallës së parë
ndaj ish-krerëve të Ushtrisë
Çlirimtare të Kosovës, si në
aspektin juridik, ashtu edhe në
atë moral, duke pretenduar se ai
përmban pasaktësi faktike dhe
historike.
Ai theksoi se Qeveria do të
angazhohet maksimalisht për
një vendim lirues në shkallën e
apelit. “Do të angazhohemi
maksimalisht për një vendim
lirues nga Gjykata e Apelit, duke
mbrojtur të vërtetën historike,
dinjitetin dhe drejtësinë e luftës
sonë çlirimtare”, ka deklaruar
Hoti.

Avokati i Popullit ngre
shqetësime për funksion-

imin e Speciales

Avokati i Popullit ka prezantuar
të mërkurën raportin për
Dhomat e Specializuara dhe
Zyrën e Prokurorit të
Specializuar, në një tryezë
diskutimi që u mbajt sot në
Prishtinë.
Avokati i Popullit ka ngritur
shqetësime për mungesën e
transparencës dhe
llogaridhënies së Dhomave të

Specializuara të Kosovës.
Sipas raportit, Dhomat e
Specializuara nuk i janë
nënshtruar monitorimit dhe
kontrollit demokratik nga
institucionet e Republikës së
Kosovës. “Gjykata Speciale nuk i
është nënshtruar monitorimit
dhe kontrollit demokratik nga
institucionet e Republikës së
Kosovës, duke krijuar mungesë
të transparencës dhe
llogaridhënies ndaj qytetarëve
dhe institucioneve të Kosovës”,
thuhet në raport.
Avokati i Popullit vlerëson se
mungesa e një elementi vendor
dhe e mbikëqyrjes nga
institucionet e Kosovës ka
ngritur shqetësime edhe sa i
përket respektimit të
standardeve për një proces të
drejtë dhe të paanshëm.
Raporti ngre shqetësime edhe
për kohëzgjatjen e paraburgimit,
barazinë e armëve mes palëve,
pranueshmërinë e provave,
monitorimin e komunikimeve
dhe pavarësinë e mekanizmave
mbikëqyrës.
Në raport rekomandohet që
Kuvendi dhe Qeveria e Kosovës
të mbështesin një mekanizëm të
pavarur dhe profesional për
monitorimin e procedurave
gjyqësore në Dhomat e
Specializuara.
Po ashtu, Avokati i Popullit
kërkon që shqetësimet e
identifikuara t’u adresohen
Këshillit të Evropës dhe
mekanizmave të tjerë
ndërkombëtarë.

QEVERIA FORMON GRUPIN PUNUES
PËR STRATEGJINË SHTETËRORE PËR

APELIN E KATËRSHES SË UÇK-SË,
KRYESUES KONJUFCA

Qeveria e Kosovës ka themeluar Grupin Punues për hartimin,
bashkërendimin dhe harmonizimin e strategjisë shtetërore për
procedurat e Apelit për ish-krerët e UÇK-së. Kryeministri Albin Kurti tha
se dënimi ndaj ish-krerëve të UÇK-së nga Gjykata Speciale është i
padrejtë juridikisht dhe përmban pasaktësi juridike dhe faktike. Ai bëri
të ditur se kryesues i këtij grupi punues do të jetë zëvendëskryeministri,
njëherësh ministri i Punëve të Jashtme, Glauk Konjufca. Ky grup do të
ketë përfaqësim institucional dhe parlamentar, për të bashkërenduar
mbështetjen juridike, institucionale dhe diplomatike në funksion të
procedurave të apelit

PRESIDENTJA SHIROKA-PULA VIZITOI FAMILJET E
KRERËVE TË UÇK-SË DHE SHPREHU MBËSHTETJEN
INSTITUCIONALE NË PËRPJEKJET PËR DREJTËSI 

PRISHTINË, 14 TETOR - Presidentja
e Republikës së Kosovës, Justina
Shiroka-Pula, ka vizituar
familjet e Hashim Thaçit, Kadri
Veselit, Rexhep Selimit dhe
Jakup Krasniqit, ish-krerëve të
Ushtrisë Çlirimtare të Kosovës,
të cilët po përballen me
procesin gjyqësor në Dhomat e
Specializuara të Kosovës në

Hagë.
Gjatë këtyre vizitave,
presidentja shprehu
solidaritetin me familjet, duke
theksuar se kjo është një
periudhë e vështirë për to dhe
për Republikën e Kosovës.
Presidentja Shiroka-Pula
ritheksoi se e drejta e apelit
është pjesë e procesit gjyqësor

dhe se Republika e Kosovës do
të vazhdojë t’i mbështesë ish-
krerët e UÇK-së në këtë fazë, në
përputhje me përgjegjësitë dhe
mundësitë institucionale.
Sipas presidentes Shiroka-Pula,
lufta e Ushtrisë Çlirimtare të
Kosovës ishte luftë për liri, e
zhvilluar përballë shtypjes,
dhunës dhe krimeve të regjimit

të Serbisë ndaj popullit të
Kosovës, dhe se mbrojtja e së
vërtetës historike dhe dinjitetit
të të gjithë atyre që kontribuuan
për lirinë e vendit mbetet e
rëndësishme.
Në këto takime, presidentja i
informoi familjet se, në
përputhje me afatet ligjore, do
të veprojë lidhur me Ligjin për

Dhomat e Specializuara.
“Familjet nuk janë vetëm në
këtë rrugëtim dhe se Presidenca
e Republikës së Kosovës do të
mbetet e hapur për to, duke
vepruar brenda kompetencave
të saj kushtetuese dhe ligjore në
mbështetje të përpjekjeve për
drejtësi”, ka theksuar
presidentja Shiroka-Pula.

PRISHTINË, 14 TETOR - Publicisti
Muhamet Mavraj ka shprehur
solidaritet me gazetarët dhe
opinionistët që, sipas tij, janë
përballur me sulme dhe
kërcënime të hapura e të fshehta
ndër vite, duke reaguar edhe
lidhur me zhvillimet e fundit
rreth gazetarit Lirim Mehmetaj. 
Në një postim në “Facebook”,
Mavraj ka thënë se situata e
ditëve të fundit i kujton përvojat
e tij të mëhershme, kur, siç është
shprehur, zyrat dhe parkingjet e
tyre sulmoheshin, sidomos gjatë
natës. “Kjo që po ngjan këto ditë

është deja vu për mua, pikë për
pikë, madje dikur më rëndë”, ka
shkruar Mavraj. 
Ai ka akuzuar kundërshtarët që i
cilëson si projugosllavë se kanë
vepruar kundër frymës
kombëtare dhe se gjatë luftës
kanë punuar që Ushtria
Çlirimtare e Kosovës të paraqitej
si organizatë kriminale dhe
terroriste. 
Mavraj ka bërë thirrje që,
përballë këtyre zhvillimeve,
gazetarët dhe opinionistët të
mos tërhiqen, por të vazhdojnë
angazhimin e tyre. 

Postimi i plotë:
Rishpreh solidaritet pa kushte
me gazetarët dhe opinionistët e
goditur a kërcënuar haptas e
fshehtas në këto vite të rënda. 
Kjo që po ngjan këto ditë është
deja vu për mua, pikë për pikë,
madje dikur me rëndë.  Na i
vërshonin zyrat e parkingjet,
sidomos natën. Tani ka dritë në
të katër anët dhe jemi shumë më
shumë sesa atëherë, sidomos në
periudhën 1998-2006.
Kundërshtarët projugosllavë
punuan tërë jetën kundër frymës
kombëtare, ndërsa gjatë luftës
punuan shumë që UÇK të
trajtohej përveçse si kriminale,

edhe si terroriste. Ka dokumente
zyrtare të tyre, siç e keni ditur.
Ilaçi përballë tyre: kokën lart, jo
mendjen, të shkohet një hap më
thellë e më përpara, përndryshe
të hanë, të bëjnë zhele. 
Cilido subjekt a institucion që
mban në radhët e veta kësi
njerëzish, vrasës të ushtarëve të
lirisë, ose vrasës moral të tyre,
kanë qenë dhe janë vetë si ata,
proruso-serbët e dosjeve të
Hagës kundër shtetit tonë.
Do të ia dalim bashkë kundër
këtij projekti, gjithmonë
solidarë. 
Siç dimë ne autoktonët. 
Jam kategorikisht optimist!

PUBLICISTI MAVRAJ SHPREH SOLIDARITET PA KUSHTE
ME GAZETARËT DHE OPINIONISTËT E SULMUAR 
APO TË KËRCËNUAR: DO T’IA DALIM BASHKË

PRISHTINË, 14 TETOR - Qeveria e
Kosovës ka miratuar dy
propozim-vendime të
Ministrisë së Punës, Familjes
dhe Vlerave të Luftës Çlirimtare,
për t’i kërkuar presidentes së
Republikës së Kosovës
autorizimin për nënshkrimin e
marrëveshjeve për sigurime

sociale me Austrinë dhe
Turqinë.
Lajmin e ka bërë me dije
ministri Andin Hoti, i cili tha se
këto marrëveshje janë hapa të
rëndësishëm për mbrojtjen e të
drejtave sociale të qytetarëve që
kanë punuar në Kosovë, Austri
apo Turqi.

Sipas tij, përmes këtyre
marrëveshjeve synohet të
krijohet baza ligjore për njohjen
dhe bashkërendimin e
periudhave të sigurimit,
realizimin e të drejtave
pensionale dhe mundësinë që
qytetarët t’i marrin pensionet
në vendin ku jetojnë, pas

plotësimit të kushteve ligjore.
Hoti theksoi se, pas përfundimit
të procedurave të nevojshme
ligjore, marrëveshjet do të
hapin mundësi të reja për
qytetarët, veçanërisht për
bashkatdhetarët që kanë
kontribuar për shumë vite në
këto dy shtete.

Qeveria miraton propozim-vendimet për marrëveshjet e sigurimeve sociale me Austrinë dhe Turqinë

PRISHTINË, 14 TETOR - Të
mërkurën është bërë
ndërrimi i komandës së
KFOR-it mes gjeneralmajori
turk, Ozkan Ulutas, tek
gjeneralmajori italian
Roberto Vergori.
Komandanti i ri i misionit të
KFOR-it në Kosovë,
gjeneralmajor Roberto
Vergori, ka thënë se procesi i

optimizmit të misionit nuk
nënkupton tërheqje nga
Kosova dhe as zvogëlim të
përkushtimit për mbrojtjen e
të gjitha komuniteteve, duke
theksuar se KFOR-i do të
vazhdojë të ruajë një mjedis
të sigurt dhe lirinë e lëvizjes
për të gjithë qytetarët.
Në këtë ceremoni morën
pjesë edhe presidentja e

Kosovës, Justina Shiroka-
Pula, kryeministri Albin Kurti
dhe kryetarja e Kuvendit,
Albulena Haxhiu.
Presidentja e re e vendit ka
falënderuar KFOR-in për
ruajtjen e paqes në vend tash
e 27 vite. Shiroka-Pula tha se
me mbështetjen e KFOR-it
janë fuqizuar institucionet e
sigurisë së Kosovës.

Gjeneralmajor Vergori merr komandën e KFOR-it në Kosovë

PRISHTINË, 14 TETOR - Gazetari
Ernest Luma ka bërë me dije
se këto ditë ka adresuar në
gjykatë dhe në instancat tjera
kompetente padinë ndaj
RTK-së, pas vendimit të datës
28 gusht, për largimin e tij
nga puna në këtë medium.
Luma këtë vendim e quan të
padrejtë. “Vendimi kishte
ardhur ngase dikush diku nuk
e ka duruar sarkazmën ndaj
zhvillimeve ne vend, në
shkrimet e mia, dhe pas disa
postimeve në rrjetin social
Facebook ishte inicuar një
procedurë disiplinore nga
u.d. kryeredaktori i RTK-
Radios dhe ishte aprovuar më
pas nga u.d. drejtori i RTK-
Radios. Brenda pak ditësh
dhe pa arsyetime të
detajuara, vetëm duke
aluduar shpejt e shpejt, se me
postimet e mia kinse e
paskam shkelur njëfarë neni
në një rregullore të RTK-së,

ma kanë përcjell në e-mail
vendimin për ndërprerjen e
marrëdhënies së punës me
RTK-në”, ka shkruar Luma në
“Facebook”.
Ai ka theksuar se gjatë punës
në RTK, konkretisht në RTK-
Radio, në të gjitha pozitat e
deritashme, është angazhuar
që me profesionalizëm dhe
me paanësi t’i kryej
përgjegjësitë që i takojnë.
“Largimi im nga puna në RTK,
fatkeqësisht më ka kujtuar
vitet e largëta e të hidhura,
1989/90 të kohës së regjimit
okupator të Millosheviqit.
Atëbotë, qindra mijëra
shqiptarë janë larguar nga
puna vetëm pse nuk kanë
menduar si Millosheviqi dhe
regjimi i tij. Si sot unë, në atë
kohë, në mesin e të goditurve
nga regjimi i Millosheviqit
kanë qenë edhe të dy
prindërit e mi, tash veteranë
të arsimit”, ka thënë Luma.

GAZETARI ERNEST LUMA PADIT RTK-në: MË LARGUAN 
NGA PUNA SI NË KOHËN E MILLOSHEVIQIT

PRISHTINË, 14 TETOR - Në
konferencën për media,
nënkryetarja e Komunës së
Prishtinës, Besianë Musmurati
dhe drejtori i Shërbimeve
Publike, Leutrim Retkoceri,
kërkuan heqjen e kufizimit të
orarit të deponisë së Mirashit, i
cili po pengon grumbullimin
dhe largimin e mbeturinave nga
Kryeqyteti.
Nënkryetarja Musmurati theksoi
se mbyllja e deponisë nga ora
00:00 deri në 07:00 pamundëson
shkarkimin e kamionëve të

kompanisë “Pastrimi” dhe
funksionimin e ndërrimit të
natës. Ajo paralajmëroi kallëzim
penal ndaj kryeshefit të KMDK-
së, Dardan Velija, për këtë
mbyllje dhe pasojat e saj.
Musmurati ngriti gjithashtu
shqetësimin për bllokimin nga
ministri Hekuran Murati të
projektit prej 74 milionë eurosh
me KfW-në, i cili do të
mundësonte sigurimin e 100
kamionëve shtesë, 10 mijë
kontejnerëve dhe një qendre
riciklimi.

Drejtori Retkoceri kërkoi hapjen
e deponisë që sonte në mesnatë
dhe ndërhyrjen e
menjëhershme të institucioneve
përgjegjëse. “Prishtina nuk
mund të mbetet në mbeturina
për shkak të qëllimeve të
caktuara politike”, theksoi
Retkoceri.
Kryeqyteti kërkon rikthimin e
funksionimit të plotë të
deponisë së Mirashit për të
garantuar shërbim të
pandërprerë të grumbullimit të
mbeturinave për qytetarët

KRYEQYTETI KËRKON HAPJEN E DEPONISË SË MIRASHIT
GJATË NATËS DHE PARALAJMËRON KALLËZIM PENAL NDAJ

KRYESHEFIT TË KMDK-së

SHBA-ja NUK NDRYSHON QËNDRIM PËR 
DIALOGUN STRATEGJIK ME KOSOVËN

Prishtinë, 14 tetor- Departamenti
amerikan i Shtetit (DASH) ka
ritheksuar se zhvillimi i Dialogut
Strategjik me Kosovën varet nga
krijimi i kushteve të përshtatshme,
përfshirë përmbushjen e zotimeve
të Kosovës ndaj serbëve të
Kosovës.
Në një përgjigje për Radion Evropa
e Lirë më 13 tetor, DASH-i përsëriti
qëndrimin e shprehur në korrik,
pa sqaruar nëse Kosova ka bërë
përparim drejt përmbushjes së
kushteve apo cilët hapa konkretë
mbeten për t’u ndërmarrë. “Ne
mbetemi të përkushtuar për
avancimin e interesave të
përbashkëta të Shteteve të
Bashkuara dhe popullit të
Kosovës”, tha një zëdhënës i
Departamentit të Shtetit për
Radion Evropa e Lirë.
Ky qëndrim vjen pasi presidentja e
Kosovës, Justina Shiroka Pula,
kërkoi rifillimin e Dialogut
Strategjik gjatë takimit të 12 tetorit
me senatorët amerikanë Jeanne
Shaheen dhe Dick Durbin në
Prishtinë. Sipas njoftimit të
Presidencës, ajo theksoi rëndësinë
e këtij dialogu për thellimin e
partneritetit dhe avancimin e
prioriteteve të përbashkëta.
Gjatë një interviste për Radio
Televizionin e Kosovës, Shaheen
tha se do të ishte shumë mirë që
Dialogu Strategjik të rifillonte,
ndërsa përmendi si sfida
ndryshimet në administratën
amerikane dhe në Departamentin
e Shtetit.
Departamenti i Shtetit rikujtoi se
ShBA-ja e pezulloi Dialogun
Strategjik për një periudhë të
pacaktuar në shtator të vitit 2025,
për shkak të shqetësimeve lidhur
me veprimet e Qeverisë së
atëhershme në detyrë. Vendimi
erdhi pasi autoritetet e Kosovës
ndërmorën veprime ndaj
institucioneve paralele serbe që
funksiononin në Kosovë.
Radio Evropa e Lirë i është drejtuar
Qeverisë së Kosovës për hapat që

po ndërmerr për rifillimin e
Dialogut Strategjik.

Shtuni: Qëndrimi nuk
ndryshon vetëm me

kalimin e kohës

Eksperti për siguri dhe politikë të
jashtme me bazë në Uashington,
Adrian Shtuni, thotë se ndryshimi i
qëndrimit amerikan varet nga
adresimi i shkaqeve që çuan te
pezullimi. “Aktualisht qëndrimi
mbetet i njëjtë pasi Kosova ka
mbetur në vend numëro në shumë
drejtime prej pothuaj dy vitesh”.
Ai e vlerëson si shpresëdhënës
kompromisin politik që mundësoi
zgjedhjen e presidentes Shiroka
Pula, por thekson se për rifillimin e
Dialogut Strategjik nevojiten
veprime të tjera. “Pa hapa konkrete
dhe të shpejta për krijimin e
rrethanave të përshtatshme,
adresimin e kërkesave të ShBA-ve,
dhe përmbushjen e zotimeve të
marra më herët unë nuk e shoh si
realiste pritshmërinë për rifillimin
e dialogut strategjik”, thotë Shtuni
për REL-in.
Sipas tij, Kosova duhet ta shtojë
edhe angazhimin e saj diplomatik
në Uashington.
Ai vlerëson se vizitat dhe
angazhimi i senatorëve ndihmojnë
për ta mbajtur Kosovën në
vëmendjen amerikane, por
vendimi për Dialogun Strategjik
është kompetencë e ekzekutivit.
“Faktor vendimtar mbetet
ndëmarja e hapave konkretë nga
ana e autoriteteve të Kosovës për të
adresuar çështjet që çuan në
pezullimin e dialogut”.

Çfarë pritet nga Kosova
në raport me serbët?

Në përgjigjen e fundit, DASH-i nuk
i specifikoi zotimet që pret të
përmbushen. Por, prej vitesh,
Shtetet e Bashkuara dhe Bashkimi

Evropian i kërkojnë Kosovës të
zbatojë marrëveshjet e arritura në
dialogun me Serbinë, të
ndërmjetësuar nga BE-ja. Ato
përfshijnë, mbi të gjitha, sigurimin
e një niveli të vetëmenaxhimit për
komunitetin serb në Kosovë, që
nënkupton themelimin e
Asociacionit të komunave me
shumicë serbe, në përputhje me
Marrëveshjen Bazë të vitit 2023
dhe Aneksin e Ohrit.
Pasi presidentja Justina Shiroka
Pula kërkoi rifillimin e Dialogut
Strategjik, Radio Evropa e Lirë iu
drejtua Presidencës së Kosovës për
të kërkuar qëndrimin e saj për
themelimin e Asociacionit të
komunave me shumicë serbe, një
nga zotimet që DASH-i kërkon të
përmbushen, por deri në
publikimin e këtij shkrimi nuk
mori përgjigje.
Ndërkohë, Perëndimi kërkon edhe
që Kosova t’i zgjidhë kontestet me
Kishën Ortodokse Serbe, të
mbrojë liritë fetare dhe të
shmangë veprime të njëanshme
në veriun e vendit, të cilat, sipas
Uashingtonit, kanë rritur
tensionet me komunitetin serb.
Zbatimi i marrëveshjeve ishte
edhe ndër çështjet që
përfaqësuesit e Listës Serbe
ngritën gjatë takimit me Shaheen
dhe Durbin në Ambasadën
amerikane në Prishtinë.
Sipas komunikatës së kësaj partie,
kryetari i Listës Serbe, Zlatan Elek
dhe shefi i grupit parlamentar, Igor
Simiq, shprehën shqetësime për të
drejtat dhe sigurinë e serbëve,
duke theksuar veçanërisht
mosthemelimin e Asociacionit
dhe çështjen e përfaqësimit të
serbëve në institucione.
Komunikata nuk bëri të ditur
qëndrimet e senatorëve për këto
çështje.
Kosova argumenton se zbatimi i
obligimeve nga dialogu me
Serbinë duhet të jetë i ndërsjellë,
ndërsa veprimet e saj në veri - nga
heqja e dinarit serb nga përdorimi

deri te mbyllja e shumicës së
institucioneve paralele serbe -
kanë pasur për qëllim shtrirjen e
sundimit të ligjit.
Prishtina, gjithashtu, kërkon që
Serbia ta nënshkruajë
Marrëveshjen Bazë, gjë të cilën
Beogradi e ka refuzuar.
Për vazhdimin e dialogut me
Serbinë, autoritetet e Kosovës
kërkojnë ekstradimin e ish-
nënkryetarit të Listës Serbe, Milan
Radoiçiq, i cili ka marrë
përgjegjësinë për sulmin e
armatosur në Banjskë në shtator të
vitit 2023.
Radoiçiq është nën sanksione të
Shteteve të Bashkuara për
përfshirje në korrupsion dhe
aktivitete të krimit të organizuar,
ndërsa ndaj tij është ngritur
aktakuzë në Kosovë për terrorizëm
dhe vepra të tjera penale.

Çfarë nënkupton 
pezullimi i Dialogut

Strategjik në praktikë?

Shtuni e cilëson pezullimin si
“ndëshkim politik dhe
diplomatik”, që ka pasoja praktike
për Kosovën, pasi “ngrin një
kuadër të planifikuar
bashkëpunimi të nivelit të lartë”.
Sipas tij, Kosova ka nevojë
veçanërisht për mbështetjen
politike dhe diplomatike
amerikane për sigurimin e
njohjeve të reja dhe anëtarësimin
në organizata ndërkombëtare,
veçanërisht në NATO. “Pa një
mbështetje të fortë nga SHBA-të
në të gjitha këto fusha, Kosova
fatkeqësisht mbetet në
vendnumëro”, thotë ai për REL.
Shtuni vlerëson se mundësitë e
humbura shtrihen edhe në
ekonomi. “Sa kohë që dialogu
mbetet i pezulluar, Kosova
humbet mundësinë për të
thelluar në mënyrë sistematike
bashkëpunimin ekonomik,
tregtinë, lehtësimin e investimeve

dhe koordinimin më të gjerë
diplomatik me ShBA-të”.
Sipas tij, kjo vonon nismat e reja të
përbashkëta në fusha jetike për
Kosovën si energjia, infrastruktura
dhe lidhjet tregtare, duke “kufizuar
gjithashtu aftësinë e Kosovës për të
forcuar pozicionimin e saj
ndërkombëtar dhe për të
shfrytëzuar partneritetin për
avancimin e qëllimeve startegjike
euroatlantike”.
Shtuni thekson se pezullimi i këtij
mekanizmi nuk nënkupton
ndërprerjen e të gjithë
bashkëpunimit. Sipas tij,
bashkëpunimi thelbësor vazhdon
në siguri dhe në ngritjen e
kapaciteteve ushtarake të
Kosovës, ndërsa pezullimi prek
kryesisht kuadrin e nivelit të lartë
për zgjerimin e partneritetit.
Kosova synon ta thellojë më tej
bashkëpunimin në fushën e
sigurisë, duke kërkuar që kampi
Bondsteel të bëhet bazë e
përhershme amerikane. Senatori
Dick Durbin tha se ky propozim
duhet të shqyrtohet seriozisht dhe
se Qeveria e Kosovës ka propozuar
edhe një marrëveshje financiare
për këtë qëllim.
Radio Evropa e Lirë i është
drejtuar Pentagonit dhe Qeverisë
së Kosovës për detaje të
propozimit, por deri në
publikimin e këtij shkrimi nuk ka
marrë përgjigje.
Shtuni vlerëson se propozimi
financiar i Kosovës për ta
shndërruar kampin Bondsteel në
bazë të përhershme amerikane
nuk është i papërfillshëm, por se
vendimi i Uashingtonit do të varet
kryesisht nga interesat strategjike
dhe ushtarake, në kohën kur
ShBA-ja po shqyrton reduktimin e
pranisë së saj ushtarake në
Evropë. “Gjasat janë të ulëta që të
marrë përgjigje pozitive nga
administrata aktuale që ndërkohë
po shqyrton seriozisht reduktimin
e pranisë ushtarake në Evropë”,
thotë Shtuni për REL.

PRISHTINË, 14 TETOR - CNVP
Kosova, në bashkëpunim me
Agjencinë për Mbrojtjen e
Mjedisit të Kosovës (AMMK), ka
organizuar një takim teknik dhe
institucional për të diskutuar
aspektet ligjore, institucionale
dhe të planifikimit hapësinor në
menaxhimin e Parqeve
Kombëtare në Kosovë.
Takimi u mbajt në kuadër të
projektit “Formësimi i së
Ardhmes së Rajonit të
Bjeshkëve të Nemuna (2025 -
2028)” dhe mblodhi
përfaqësues institucionalë, si
dhe ekspertë vendorë e

ndërkombëtarë, me qëllim të
shkëmbimit të përvojave,
diskutimit të sfidave ekzistuese
dhe identifikimit të mundësive
për përmirësimin e menaxhimit
të qëndrueshëm të Parqeve
Kombëtare.
Diskutimet u përqendruan në
katër fusha kryesore, duke
përfshirë sfidat dhe boshllëqet
në menaxhimin e Parqeve
Kombëtare në Kosovë, si dhe
kufizimet në zbatimin e Planit të
Menaxhimit për Parkun
Kombëtar “Bjeshkët e Nemuna”.
Një pjesë e takimit iu kushtua
edhe përvojave ndërkombëtare

dhe praktikave të mira në
menaxhimin e parqeve
kombëtare në Gjermani. 
Në këtë kontekst, u trajtuan 30
vitet e dinamikës natyrore dhe
ndikimet e brumbullit të lëvores
në Parkun Kombëtar “Harz”.
Po ashtu, u diskutua për
forcimin e kornizës së politikave
përmes zhvillimit të
Dokumentit të Konceptit për
Parqet Kombëtare “Bjeshkët e
Nemuna” dhe “Sharri”, me
fokus në përfshirjen e palëve të
interesit, identifikimin e sfidave
kryesore dhe përcaktimin e
mundësive për përmirësim.

Në fokus ishte edhe planifikimi
hapësinor në zonat e mbrojtura,
veçanërisht përvoja
ndërkombëtare në trajtimin e
ndërtimeve pa leje dhe forcimin
e mekanizmave të planifikimit
hapësinor.
Përmes dialogut dhe
shkëmbimit të njohurive, takimi
synoi të nxisë bashkëpunim më
të fuqishëm ndërinstitucional,
të identifikojë zgjidhje praktike
dhe të kontribuojë në një
menaxhim më efektiv të
Parqeve Kombëtare të Kosovës.
Organizatorët theksuan se
mbrojtja e natyrës kërkon më

shumë sesa politika dhe plane.
Ajo kërkon koordinim ndërmjet
institucioneve, planifikim të
mirëfilltë dhe angazhim të
përbashkët për ruajtjen e
trashëgimisë natyrore për
brezat e ardhshëm.

CNVP Kosova dhe AMMK diskutojnë për menaxhimin e Parqeve Kombëtare në Kosovë

Prishtinë, 14 tetor- Komisioni
për Integrim Evropian, i
drejtuar nga kryetarja Jehona
Lushaku-Sadriu, ka mbajtur të
mërkurën mbledhjen e
radhës. 

Në këtë mbledhje u shqyrtuan
dhe u miratuan dy projektligje:
Projektligji nr. 11/L-013 për
ndryshimin dhe plotësimin e
Ligjit nr. 10/L-001 mbi ndarjet
buxhetore për Buxhetin e

Republikës së Kosovës për
vitin 2026, si dhe Projektligji
nr.11/L-017 për ndryshimin
dhe plotësimin e Ligjit Nr.
05/L-096 për Parandalimin e
Pastrimit të Parave dhe

Luftimin e Financimit të
Terrorizmit, me
amendamentet e Komisionit
funksional nga aspekti i
përputhshmërisë me
legjislacionin e BE-së.

Komisioni për Integrim Evropian miraton dy projektligje për buxhetin dhe luftimin e pastrimit të parave

BQK-ja DHE FMN-ja DISKUTOJNË PËR STABILITETIN 
FINANCIAR DHE REFORMAT NË KOSOVË

Faton DËRMAKU

PRISHTINË, 14 TETOR - Kryesuesi i
Bordit të Drejtorëve të Agjencisë
Kosovare të Privatizimit,
Hekuran Nikçi, është pritur në
takim nga kryeministri i Kosovës,
Albin Kurti, me të cilin ka
diskutuar për administrimin dhe
mbrojtjen e aseteve të
ndërmarrjeve shoqërore,
çështjet e pazgjidhura pronësore
dhe hapat e nevojshëm drejt
përmbylljes së mandatit të
Agjencisë.
Vëmendje e veçantë iu kushtua
pronave të ndërmarrjeve
shoqërore të Kosovës që gjenden
në Serbi, si dhe nevojës për
identifikimin, dokumentimin
dhe mbrojtjen e të drejtave
pronësore mbi këto asete. 

Në këtë kontekst, u diskutua
edhe për moszbatimin e plotë të
Marrëveshjes për Kadastrin, të
arritur në Bruksel më 2 shtator
2011, përmes së cilës Serbia ishte
zotuar për dorëzimin e

dokumentacionit kadastral të
marrë nga Kosova. 
Pavarësisht marrëveshjes dhe
mbështetjes financiare të
Bashkimit Evropian, përfshirë
një projekt në vlerë prej rreth 2

milionë eurosh në funksion të
zbatimit të saj, Serbia ende nuk i
ka përmbushur plotësisht
obligimet e marra.
Kjo vazhdon të vështirësojë
trajtimin e çështjeve pronësore
dhe garantimin e sigurisë
juridike mbi pronën.
Në takim u trajtua gjithashtu
nevoja për ndryshimet e
domosdoshme ligjore dhe
institucionale që do të
mundësonin përmbylljen e
mandatit të AKP-së dhe bartjen e
aseteve përkatëse në Fondin
Sovran të Republikës së Kosovës. 
U theksua se ky proces synon të
sigurojë një administrim më të
mirë të pasurisë publike dhe
vënien e saj në funksion të
zhvillimit ekonomik të vendit.
Në këtë drejtim, u diskutua edhe
për Ligjin për Fondin Sovran, të

miratuar nga Kuvendi i
Republikës së Kosovës në dhjetor
të vitit 2023, i cili tash e gati tri vjet
mbetet në pritje të
vendimmarrjes së Gjykatës
Kushtetuese. 
Mungesa e një vendimi
përfundimtar ka pamundësuar
hyrjen në fuqi të ligjit dhe,
rrjedhimisht, zbatimin e reformës
së paraparë për transformimin e
mënyrës së administrimit dhe
zhvillimit të aseteve shtetërore.
Kryeministri Kurti theksoi
rëndësinë e vazhdimit të
angazhimit institucional për
mbrojtjen e pasurisë së
Republikës së Kosovës, zgjidhjen
e çështjeve të hapura pronësore
dhe avancimin e reformave që
sigurojnë administrim të
përgjegjshëm, transparent dhe në
interes publik të këtyre aseteve.

PRISHTINË, 14 TETOR - Guvernatori i
Bankës Qendrore të Republikës së
Kosovës (BQK), Ahmet Ismaili, i
shoqëruar nga anëtarët e
delegacionit të BQK-së, zhvilloi
takim bilateral të nivelit të lartë me
zëvendësdrejtorin Menaxhues të
Fondit Monetar Ndërkombëtar
(FMN), Bo Li, dhe ekipin e tij, në
kuadër të Takimeve Vjetore 2026 të
FMN-së dhe Grupit të Bankës
Botërore. 
Takimi u fokusua në zhvillimet
financiare në Kosovë,
qëndrueshmërinë e sistemit
financiar, progresin në zbatimin e
reformave strategjike dhe
prioritetet për forcimin e
mëtejshëm të bashkëpunimit
ndërmjet BQK-së dhe FMN-së. 
Guvernatori Ismaili theksoi
stabilitetin e vazhdueshëm dhe

performancën e mirë të sektorit
financiar të Kosovës, duke
nënvizuar se sektori bankar
mbetet mirë i kapitalizuar, likuid
dhe i qëndrueshëm, ndërsa sistemi
financiar në tërësi vazhdon të
dëshmojë stabilitet.
Guvernatori i BQK-së prezantoi
progresin e konsiderueshëm në
zbatimin e Planit Strategjik të BQK-
së 2024-2028 dhe rekomandimeve
që burojnë nga vlerësimet dhe
misionet e asistencës teknike të
FMN-së. 
Theks i veçantë iu kushtua
avancimit të mbikëqyrjes së
bazuar në rrezik në të gjithë
sektorin financiar, forcimit të
kornizave për stabilitetin financiar
dhe menaxhimin e krizave,
përmirësimit të qeverisjes dhe
qëndrueshmërisë institucionale, si

dhe zhvillimit të kapaciteteve
analitike, të parashikimit
makroekonomik dhe mbikëqyrëse
të BQK-së. 
Në emër të BQK-së, ai shprehu

mirënjohjen për partneritetin
afatgjatë me FMN-në dhe rolin e
rëndësishëm të këtij institucioni në
mbështetjen e zhvillimit të sektorit
financiar dhe reformave

institucionale në Kosovë.
Në këtë kontekst, u riafirmua
përkushtimi i fuqishëm i BQK-së
për themelimin dhe
funksionalizimin e Qendrës
Rajonale të Asistencës Teknike të
FMN-së për Evropën Juglindore
(SEETAC). 
Guvernatori Ismaili theksoi se
BQK-ja tashmë ka konfirmuar dhe
përmbushur kontributin e saj në
këtë iniciativë.
Të dyja palët riafirmuan
përkushtimin për thellimin e
mëtejshëm të partneritetit
strategjik ndërmjet BQK-së dhe
FMN-së, duke u mbështetur në
arritjet e deritanishme dhe duke
identifikuar mundësi për
vazhdimin e asistencës teknike,
shkëmbimin e njohurive dhe
bashkëpunimin institucional.

KURTI E NIKÇI DISKUTOJNË PËR ADMINISTRIMIN DHE 
MBROJTJEN E ASETEVE TË NDËRMARRJEVE SHOQËRORE

Qeveria donte t’u jepte më
shumë kompetenca shërbimeve
sekrete, por më pas ish-drejtuesi
i tyre u arrestua nën akuzat për
spiunazh dhe tradhti.
Në Gjermani, arrestimi i ish-
presidentit të Shërbimit Federal
të Inteligjencës së Jashtme
(BND), nën akuzat për spiunazh
dhe tradhti, ka vënë në vështirësi
planet e kancelarit Friedrich
Merz për reformimin e
shërbimeve sekrete gjermane.
Gjatë verës, qeveria kishte
paraqitur një projektligj për t’u
dhënë agjencive të inteligjencës
më shumë mjete dhe autonomi
për t’iu kundërvënë kërcënimeve
që vijnë kryesisht nga Rusia:
sabotimeve, shkeljeve të kufijve
dhe taktikave të tjera të luftës
hibride, të cilat regjimi i Vladimir
Putinit po i përdor gjithnjë e më
shpesh kundër Evropës dhe, në
veçanti, kundër Gjermanisë. Por
më pas shpërtheu skandali më i
rëndë i spiunazhit në pesëdhjetë
vitet e fundit të historisë
gjermane.
Ish-drejtuesi i arrestuar quhet
August Hanning dhe sot është
tetëdhjetë vjeç. Ai drejtoi BND-
në nga viti 1998 deri në vitin 2005
dhe më pas ishte sekretar shteti
në Ministrinë e Brendshme deri
në vitin 2009, kur doli në
pension. Sipas prokurorisë
federale, pasi la detyrën,
dyshohet se i kërkoi një kolegu
që vazhdonte të ishte në
shërbim, Manfred D., t’i kalonte
informacione në këmbim të

parave.
Hanning dyshohet se i përdori
më pas këto informacione për
veprimtarinë e konsulencës
private që kishte nisur pasi u
largua nga ministria. Shkëmbimi
mes tij dhe Manfred D. thuhet se
vazhdoi deri në vitin 2022 dhe
çoi në nxjerrjen e paligjshme të
rreth 2 mijë dokumenteve, mes
të cilave edhe raportet
informuese që drejtuesit e BND-
së përgatisin për qeverinë.
Sipas Financial Times, mes
klientëve të Hanningut kishte
njerëz të pasur dhe persona me
lidhje politike në Izrael, Ukrainë,
Austri dhe Gjermani. Në emër të
klientëve të tij, Hanning mbante
kontakte me kolegë të
shërbimeve të inteligjencës
evropiane dhe amerikane. Sipas
disa gazetave, Rusia nuk rezulton
të jetë e përfshirë.
Në një rast, sipas prokurorisë,
Hanning dyshohet se përdori
materialin e siguruar nga
Manfred D. për të hartuar një
analizë për një zyrtar të një
shërbimi të huaj sigurie. Sipas
gazetës gjermane Der Spiegel,
bëhej fjalë për Azerbajxhanin,
por qeveria e këtij vendi e ka
mohuar këtë. Hanning ishte
anëtar i bordit drejtues të
Forumit Gjermano-
Azerbajxhanas, një shoqatë
politike dhe kulturore që
promovon marrëdhëniet mes dy
vendeve në ekonomi, shkencë
dhe kulturë.
Në një rast tjetër, sipas

prokurorisë, Hanning dyshohet
se përdori rrjetin e tij të
kontakteve për ta lidhur
Christina Blockun,
trashëgimtaren e një zinxhiri të
madh restorantesh gjermane,
me ish-agjentë të inteligjencës
izraelite që punonin për një
kompani private. Ish-agjentët
dyshohet se e ndihmuan Blockun
të rrëmbente dy fëmijët e saj,
kujdestaria e të cilëve i ishte
besuar ish-bashkëshortit në
Danimarkë, natën e ndërrimit të
viteve të vitit 2023. Hanning
dyshohet se mori 100 mijë euro
për këtë angazhim. Block dhe një
ish-agjent izraelit vazhdojnë të
gjykohen në Gjermani për
rrëmbimin.
Rasti Hanning ka nxjerrë në pah
problemet e mëdha që lidhen me
zyrtarët apo ish-zyrtarët e lartë
shtetërorë, të cilët, për shkak të
detyrës, kanë ose kanë pasur
qasje në informacione
konfidenciale që mund t’i shesin
në kuadër të veprimtarive të
paligjshme. Ai ka rihapur
gjithashtu debatin se si duhet ta
pajtojë një shtet nevojën për t’u
dhënë këtyre agjentëve
kompetencat e nevojshme për të
punuar me efektivitet, me
domosdoshmërinë për t’u
mbrojtur nga rrjedhja e
informacioneve konfidenciale.
Shumë deputetë gjermanë i kanë
kërkuar qeverisë të forcojë masat
e sigurisë pas arrestimit të
Hanningut, gjë që mund të
ngadalësojë planet e Merzit për

reformën.
Kancelari gjerman synonte
reformimin e shërbimeve sekrete
sepse BND-ja ka më pak
kompetenca se agjencitë e tjera
evropiane të inteligjencës, për
arsye që lidhen me trashëgiminë
historike të nazizmit në
Gjermani. Në praktikë, BND-ja
mund vetëm të mbledhë
informacione: nuk mund të
organizojë sulme kibernetike,
sabotime apo operacione
dezinformimi. Pra, krahasuar me
homologët evropianë, ka më pak
kompetenca në fushën e
operacioneve të fshehta.
Reforma e shërbimeve gjermane
konsiderohet edhe më urgjente
për shkak të intensifikimit të
luftës hibride të Putinit. Gjatë
këtyre muajve, Gjermania ka
pësuar disa sulme që kanë
zbuluar dobësi të
konsiderueshme në kapacitetet e
saj të mbrojtjes dhe
kundërzbulimit.
Në veçanti, sulmi me dronë në
aeroportin e Lajpcigut, që për pak
sa nuk u shndërrua në një
katastrofë ajrore, si dhe lajmi për
një depo të vjetër armësh në
Berlin, e cila dyshohet se përdorej
nga Rusia për të kryer vrasje të
shënjestruara në Gjermani.
Premtimi për reformën ishte
përfshirë që në marrëveshjen e
qeverisjes të paraqitur në prill
2025 nga koalicioni mes
kristiandemokratëve, forcës së
qendrës së djathtë të Merzit, dhe
socialdemokratëve të qendrës së

majtë. Në korrik, qeveria publikoi
projektligjin, i cili zgjeron
kompetencat e agjentëve,
sidomos në fushën e sulmeve
kibernetike. Ai parashikon që
agjentët mund të veprojnë
«menjëherë» në rast rreziku të
afërt, për shembull për të fshirë të
dhëna të vjedhura nga viktimat e
sulmeve kibernetike. Gjithashtu,
u lejon të ndërmarrin «veprime
proaktive», si depërtimi në
sistemet informatike të
laboratorëve të armëve kimike
apo të fabrikave të dronëve.
Edhe në të kaluarën ka pasur
raste të ngjashme me atë të
Hanningut, pra agjentë që u kanë
shitur informacione vendeve të
tjera, si Rusia dhe Shtetet e
Bashkuara. Për këtë arsye,
Konstantin von Notz, nënkryetar i
grupit parlamentar të të
Gjelbërve, ka kërkuar që reformës
t’i shtohet një ndalim i shprehur
qartë për ish-pjesëtarët e
shërbimeve sekrete që të
ushtrojnë veprimtari konsulence
private.
Teksti lë ende shumë çështje të
pazgjidhura dhe, sidoqoftë, asnjë
nga dispozitat e përmendura nuk
do të kishte mundur ta
parandalonte rastin Hanning. Në
shtator, reforma iu paraqit
Bundestagut, parlamentit
gjerman, dhe tani teksti po
shqyrtohet nga Komisioni i
Çështjeve të Brendshme. Rasti
Hanning mund të zgjasë afatet e
miratimit dhe të sjellë ndryshime
të thella në të. / bota.al

SKANDALI I SHËRBIMEVE SEKRETE, 
TË GJITHA BËMAT E ISH DREJTUESIT 
QË KA HAPUR TELASHE PËR MERZIN 

Presidenti i SHBA, Donald
Trump tha sot se planet janë
duke u zhvilluar për kërkime të
mëdha nafte, gazi dhe
mineralesh në Groenlandë, duke
pretenduar se ishulli Arktik ka
burime të mëdha dhe lehtësisht
të arritshme nafte mes muajsh
çmimesh të ngritura globale të
energjisë.
“Kërkimi masiv i naftës, gazit dhe
mineraleve po bëhet gati të fillojë
në Groenlandën tonë të re dhe të

bukur!” shkroi Trump në
platformën e tij të mediave
sociale “Truth Social”, pasi
çmimet globale të energjisë
mbeten të ngritura më shumë se
shtatë muaj pas luftës në Iran.
Ai sugjeroi se disa ekspertë
besojnë se Groenlanda ka disa
nga rezervat më të mëdha të
naftës në botë të arritshme
lehtësisht, megjithëse nuk dha
detaje rreth vlerësimeve ose
aktiviteteve të planifikuara të

kërkimit.
Trump theksoi vendndodhjen
strategjike të Groenlandës, duke
argumentuar se do të luajë rol
qendror në mbrojtjen e SHBA-së
dhe Evropës kundër sulmeve të
ardhshme.
“Çdo sulm i ardhshëm ndaj
SHBA-së do të duhet të ndodhë
në Groenlandë, ku mbrojtja jonë
do të rrëzojë në mënyrë rutinore
dronë, raketa ose çdo formë
tjetër arme që ende nuk është

konceptuar”, tha ai.
“Na jep kohë, vendndodhje dhe
pamje, si askund tjetër në botë!”,
shtoi Trump.
Komentet pasojnë një
marrëveshje të shtatorit midis
Washingtonit, Danimarkës dhe
Groenlandës për të zgjeruar
praninë ushtarake të SHBA-së në
ishullin më të madh në botë,
përfshirë baza shtesë dhe aftësi të
mbrojtjes raketore.
Pavarësisht referencës së Trumpit

për Groenlandën “tonë të re”,
ishulli mbetet një territor
vetëqeverisës brenda Danima-
rkës, me marrëveshjen që njeh
sovranitetin danez dhe të drejtën e
grenlandezëve për vetëven-dosje.
Groenlanda ndaloi lëshimin e
licencave të reja për kërkimin e
naftës dhe gazit në vitin 2021 për
shkak të shqetësimeve mjedisore
dhe klimës, megjithëse licencat e
dhëna më parë mbeten të
vlefshme.

TRUMP: DO TË FILLOJNË KËRKIME TË MËDHA 
PËR NAFTË, GAZ DHE MINERALE NË GROENLANDË 

Vija që ndan paqen nga lufta në
Evropë po bëhet gjithnjë e më e
hollë, ndërsa sulmet kibernetike,
incidentet me dronë dhe
veprimet e tjera të fshehta po
shtojnë shqetësimet për sigurinë
e kontinentit. Në këtë situatë,
NATO po përballet me një sfidë
të vështirë: si të reagojë ndaj
sulmeve që shkaktojnë dëme
serioze, por që nuk shoqërohen
gjithmonë me një shpallje të
hapur të përgjegjësisë.
Admirali Giuseppe Cavo
Dragone, kryetar i Komitetit
Ushtarak të NATO-s, ka
deklaruar në një intervistë për
gazetën italiane “La Repubblica”
se aleanca ka treguar aftësinë për
të menaxhuar përshkallëzimin e
situatave të tilla, përmes
reagimeve të dukshme dhe
veprimeve që nuk bëhen
publike.
Ai iu referua veçanërisht sulmeve
kibernetike që mund të
bllokojnë shërbimet publike dhe
të rrezikojnë infrastrukturat
jetike. Disa prej këtyre sulmeve u
janë atribuar hakerëve të lidhur
me Kremlinin. Ministri i Jashtëm
polak, Radosław Sikorski, ka
ngritur shqetësimin edhe për një
përpjekje për të bllokuar serverët

e një spitali.
Sipas analizës së publikuar nga
“La Repubblica”, një nga
mënyrat e mundshme të
kundërpërgjigjes së NATO-s do
të ishte goditja e sistemeve dhe
qendrave ruse të të dhënave, me
reagime në rritje në varësi të
dëmit të shkaktuar nga sulmet
fillestare.
NATO ka një strategji për t’u
përballur me luftën hibride që
prej vitit 2016, kur sulmet
kibernetike ndaj vendeve baltike
shtuan shqetësimet për sigurinë
e aleatëve. Sipas qëndrimit zyrtar
të aleancës, përgjegjësia e parë
për t’iu përgjigjur një sulmi i
takon vendit që është vënë në
shënjestër. Megjithatë, nëse një
sulm hibrid merr përmasa të
rënda, ai mund të çojë edhe në
aktivizimin e Nenit 5 të Traktatit
të Atlantikut të Veriut.
Neni 5 është një nga parimet më
të rëndësishme të NATO-s dhe
parashikon se një sulm i
armatosur kundër një vendi
anëtar konsiderohet sulm kundër
të gjithë aleancës. Kjo do të thotë
se vendet anëtare duhet të
ndihmojnë shtetin e sulmuar,
sipas detyrimeve të përcaktuara
në traktat.

Megjithatë, një pyetje mbetet pa
përgjigje të qartë: sa i rëndë duhet
të jetë një sulm kibernetik apo një
veprim tjetër hibrid që NATO të
vendosë të reagojë së bashku? Ky
prag nuk është bërë publik. Në
dokumentet strategjike të
aleancës thuhet vetëm se
operacionet hibride mund të
arrijnë deri në nivelin e një sulmi
të armatosur.
Arsyeja lidhet me strategjinë e
parandalimit. Duke mos zbuluar
se ku qëndron kufiri që do të
shkaktonte një reagim të
përbashkët, NATO synon të mos i
japë kundërshtarit mundësinë të
kryejë sulme duke qëndruar

qëllimisht nën atë prag. Ideja
është që çdo agresor të llogarisë
mundësinë e një kundërpërgji-
gjeje të fuqishme.
Por ngjarjet e fundit po ngrenë
dyshime për efektivitetin e kësaj
strategjie. Sipas raportimit të
gazetës italiane, brenda pak më
shumë se një jave, pesë anije
tregtare janë fundosur nga dronë
pranë brigjeve të Rumanisë dhe
Bullgarisë, duke shkaktuar
vdekjen e 24 marinarëve.
Ndërkohë, Polonia ka akuzuar
Moskën për një zjarr në një stacion
të lidhur me Starlink-un dhe ka
njoftuar se ka parandaluar një
plan për vrasjen e kryeministrit.

Edhe Gjermania ka drejtuar akuza
ndaj Rusisë për incidente me
dronë-bombë në aeroportin e
Lajpcigut.
Këto zhvillime kanë shtuar
shqetësimet se lufta hibride në
Evropë po bëhet gjithnjë e më e
rrezikshme dhe se reagimet
aktuale nuk po arrijnë ta ndalin
përshkallëzimin.
Një nga faktorët kryesorë të këtij
problemi lidhet me rolin e Shteteve
të Bashkuara. Sipas analizës së “La
Repubblica”, besueshmëria e një
reagimi të përbashkët të NATO-s
është dobësuar gjatë presidencës
së Donald Trumpit, duke ngritur
pikëpyetje për gatishmërinë e
aleatëve për të vepruar së bashku
në rast të një krize.
Pa mbështetjen e SHBA-së,
kapacitetet evropiane për t’iu
përgjigjur sulmeve kibernetike
dhe fushatave të dezinformimit
mund të mos jenë të mjaftueshme
për të frenuar Kremlinin.
Shqetësimi kryesor është se
sulmet që deri tani janë zhvilluar
kryesisht në formën e luftës
hibride mund të bëhen më të
shpeshta dhe më të dhunshme,
duke e afruar Evropën gjithnjë e
më shumë me një përballje të
drejtpërdrejtë.

NATO PËRBALLË LUFTËS HIBRIDE TË RUSISË, 
VIJA MES PAQES DHE LUFTËS NË EVROPË 

PO BËHET GJITHNJË E MË E PAQARTË 

QENDRA SPORTIVE

TEL: 045/82 82 82TEL: 045/82 82 82

Prishtinë, 14 tetor- Trajneri i
Fulhamit, Alvaro Arbeloa, është
gjobitur me 25 mijë funte (rreth 30
mijë euro) nga Federata Angleze e
Futbollit (FA), pas deklaratave të
tij kundër gjykimit në ndeshjen
ndaj Manchester Unitedit.
Trajneri spanjoll është ndëshkuar

për komentet e bëra pas
barazimit 1-1 mes Fulhamit dhe
Manchester Unitedit, më 20
shtator, në Premier League.
Arbeloa e kishte shprehur hapur
pakënaqësinë e tij me vendimet e
gjyqtarit, duke pretenduar se ato e
kishin favorizuar vazhdimisht

skuadrën kundërshtare. “Çdo
vendim ishte në favor të tyre. Pas
ndeshjes kundër Manchester
Cityt, e dija se nuk do ta lejonin
Manchester Unitedin të
humbiste këtu”, kishte deklaruar
trajneri i Fulhamit.
Ai kishte kritikuar gjithashtu një

ndërhyrje ndaj lojtarit të tij, Harry
Maguire, duke pretenduar se
duhej të ishte akorduar faull.
Për këtë, Federata Angleze e
Futbollit bëri të ditur se Arbeloa
është gjobitur me 25 mijë funte
dhe e ka marrë një paralajmërim
zyrtar.

Arbeloa gjobitet me gati 30 mijë euro, FA e ndëshkon për deklaratat ndaj gjyqtarëve

PRISHTINË, 14 TETOR - Në kuadër
të aktiviteteve të FIFA Talent
Academy Kosova, në vendin
tonë qëndruan katër ekspertë
ndërkombëtarë të futbollit, të
angazhuar në fushën e zhvillim-
it të talenteve dhe vlerësimit të
performancës, Thomas Hauser -
Përgjegjës për analizën e perfor-
mancës në FIFA, Willi
Ruttensteiner - Drejtues teknik

në programin e FIFA-s për zhvil-
limin e talenteve, Dariusz
Pasieka - Trajner dhe instruktor i
FIFA-s dhe Tony Colbert -
Ekspert teknik i FIFA-s dhe ish-
trajner i përgatitjes fizike në FC
Arsenal.
Gjatë kësaj vizite, futbollistët
dhe futbollistet e FIFA Talent
Academy Kosova u përzgjodhën
për të qenë pjesë e një pilot-pro-

jekti të testimeve dhe vlerësimit
të performancës, që synon anal-
izimin e aftësive individuale,
identifikimin e potencialit dhe
përcjelljen e zhvillimit të talen-
teve të rinj.
Përmes këtyre testimeve,
ekspertët ndërkombëtarë patën
mundësinë të vlerësojnë nga
afër aspektet teknike, fizike dhe
zhvillimore të futbollistëve dhe

futbollisteve të Akademisë, duke
kontribuar në krijimin e një baze
më të avancuar për monitorimin
dhe zhvillimin e tyre.
Ky aktivitet është pjesë e
bashkëpunimit të vazhdueshëm
ndërmjet Federatës së Futbollit
të Kosovës dhe FIFA-s, në kuadër
të programit Talent
Development Scheme (TDS), që
synon avancimin e

metodologjive të trajnimit, iden-
tifikimin e talenteve dhe krijimin
e mundësive të reja për zhvillim-
in e gjeneratave të ardhshme të
futbollit kosovar.

Ekspertët e FIFA-s në Kosovë, testime për talentet e FIFA Talent Academy

PRISHTINË, 14 TETOR - Kombëtarja e
Kosovës në futboll në
konkurrencën e femrave ka pësuar
humbje nga Austria në ndeshjen e
kthimit të raundit të parë të “play-
off”-it kualifikues për Kupën e
Botës 2027, që do të mbahet në
Brazil.
Dardanet u mposhtën 4:0 të
martën mbrëma në Vjenë, duke u
eliminuar nga gara për kualifikim
në ngjarjen më të madhe të
futbollit botëror. Në ndeshjen e
parë, të zhvilluar të premten në
stadiumin “Fadil Vokrri” në
Prishtinë, Kosova kishte pësuar
humbje 2:1.
Austria e nisi mirë ndeshjen e

kthimit, duke kaluar në
epërsi që në minutën e
shtatë. Marie Hobinger
shënoi për 1:0, rezultat
me të cilin përfundoi
pjesa e parë.
Në pjesën e dytë,
vendaset arritën të
thellojnë epërsinë. Sarah
Puntigam shënoi për 2:0
në minutën e 65-të,
ndërsa në minutat e
fundit të takimit Austria
realizoi edhe dy gola të
tjerë. Nicole Ojukëu
shënoi për 3:0 në minutën e 86-të,
kurse Eileen Campbell vulosi
rezultatin përfundimtar 4:0 në

minutën e 90-të.
Për Kosovën, kjo ishte paraqitja e
parë në “play-off”-in kualifikues

për Kupën e Botës, një përvojë e
rëndësishme në rrugëtimin e
zhvillimit të futbollit të femrave në
vend.
Pavarësisht eliminimit nga gara
për Botërorin 2027, Dardanet e
mbyllën me sukses fazën e
grupeve të kualifikimeve
evropiane, duke përfunduar në

vendin e parë në Grupin C2, ku
bënin pjesë edhe Kroacia,
Bullgaria dhe Gjibraltari. Ky sukses
i siguroi Kosovës avancimin në
Ligën B për kampanjën e
ardhshme të Ligës së Kombeve, si
dhe mundësinë historike për të
garuar në “play-off”-in kualifikues
për Botërorin në Brazil.

KOSOVA ELIMINOHET NË GJYSMËFINALE 
TË “PLAY-OFF”-it PËR BOTËRORIN 2027

PRISHTINË, 14 TETOR - Sulmuesi
anësor i Barcelonës, Lamine
Yamal, dha dy asistime në
ndeshjen e javës së dytë të Ligës
së Kampionëve kundër
Galatasarayt, e cila përfundoi
me fitoren 4-1 për katalanasit.
Spanjolli asistoi për Fermin

Lopez në minutën e 50-të dhe
Anthony Gordon në minutën e
53-të. Duke vepruar kështu,
Yamal vendosi një rekord të ri të
turneut.
Ai u bë lojtari më i ri në historinë
e Ligës së Kampionëve që arriti
të kontribuojë në 25 gola, duke e

çuar totalin e tij në 12 gola dhe
14 asistime në këtë garë.
Yamal e arriti këtë rekord në
moshën 19 vjeç e 92 ditë. Lojtari
më i ri që e kishte arritur këtë
rekord më parë ishte sulmuesi
Kylian Mbappe, i cili e arriti këtë
në moshën 20 vjeç e 306 ditë.

YAMAL THYEN REKORDIN E MADH TË MBAPPES,
BËHET LOJTARI MË I RI QË KONTRIBUON NË 25
GOLA NË LIGËN E KAMPIONËVE

‘ATMOSFERË LUFTE’ TE REAL
MADRIDI, MOURINHO NË
QENDËR TË KRITIKAVE

PRISHTINË, 14 TETOR - Jose Mourinho
ka rikthyer stilin e tij luftarak te
Real Madridi, duke dalë hapur në
mbrojtje të futbollistëve dhe duke
kritikuar situatat që, sipas tij, po e
dëmtojnë skuadrën.
Trajneri portugez është vënë në
qendër të vëmendjes pas
polemikave me gjyqtarët në
ndeshjen kundër Villarrealit,
ndërsa kjo qasje ka shkaktuar
edhe reagime të ndryshme në
opinionin sportiv.
Gazetari i “esRadio”, Sergio
Valentin, beson se Mourinho po
përpiqet të krijojë një atmosferë
ku lojtarët ndihen të mbrojtur
nga kritikat e jashtme.
Sipas tij, trajneri po rikthen
metodat që e karakterizuan gjatë
periudhës së parë në stolin
madrilen, me synimin për të
forcuar unitetin e skuadrës dhe
për të afruar më shumë tifozët me
futbollistët.
Gjatë ndeshjes me Villarrealin,
Mourinho u ndëshkua me karton
të verdhë për protestat e tij,
ndërsa pas përfundimit të
takimit, të cilin Real Madridi e
fitoi 1-0, vendosi të mos paraqitej
në konferencën për media.
Këto veprime e mbajtën trajnerin
portugez në qendër të
diskutimeve për marrëdhënien e

tij me gjyqtarët.
Megjithatë, jo të gjithë e shohin
këtë strategji si zgjidhjen e duhur.
Disa analistë kanë vënë në
pikëpyetje nëse kritikat ndaj
arbitrave mund ta ndihmojnë
Real Madridin t’i zgjidhë
problemet në fushë.
Skuadra madrilene duhet të
përmirësojë paraqitjet dhe të
ngushtojë diferencën prej gjashtë
pikësh me Barcelonën në La Liga,
sipas të dhënave të artikullit.
Ndeshjet e ardhshme do të jenë
një provë e rëndësishme për
Mourinhon. Real Madridi
përballet me Romën në Ligën e
Kampionëve, më pas me Sevillan
në kampionat, përpara duelit të
madh me Barcelonën më 25
tetor.
Këto sfida do të tregojnë nëse
trajneri portugez do të arrijë ta
kthejë tensionin rreth skuadrës
në rezultate pozitive dhe të
rikthejë besimin e tifozëve.

LOJTARËT MË TË RINJ QË KANË ARRITUR 25
KONTRIBUTE NË GOLA NË LIGËN E KAMPIONËVE

1. Lamine Yamal - 19 vjeç, 92 ditë (Barcelona)
2. Kylian Mbappe - 20 vjeç, 306 ditë (Monaco, Paris Saint-Germain)
3. Erling Haaland - 21 vjeç, 139 ditë (RB Salzburg, Borussia Dortmund)
4. Jude Bellingham - 21 vjeç, 214 ditë (Borussia Dortmund, Real Madrid)
5. Lionel Messi - 21 vjeç, 316 ditë (Barcelona)
6. Vinicius Junior - 22 vjeç, 113 ditë (Real Madrid)
7. Raul - 22 vjeç, 261 ditë (Real Madrid)
8. Rodrygo - 22 vjeç, 288 ditë (Real Madrid)
9. Mario Gotze - 23 vjeç, 118 ditë (Borussia Dortmund, Bayern Munich)
10. Cesc Fabregas - 23 vjeç, 134 ditë (Arsenal)

- “Lisi Group” SH.P.K. me numër Unik
Identifikues: 810845167 bënë ulje të
kapitalit nga 140,000.00 në 1000.

- Vjosa (Jusuf) Gradinaj, shpall të
pavlefshme certifikatën e dhënies së
Provimit të Jurisprudencës, me nr.
91/2017, të lëshuar në Prishtinë më
13.03.2017, për provimin e jurispru-
dencës të dhënë më 31.01.2017, nga
Ministria e Drejtësisë.

- Vjosa Jusuf Gradinaj  shpall të pavlef-
shme  diplomën  LL.M. (Master) në
Kontrata dhe të Drejtën Komerciale,
në emër të, nr. 1689, të lëshuar më
27.02.2018, nga Universiteti i
Prishtinës “Hasan Prishtina” –
Fakulteti Juridik.

- “Master Build SRL Dega në Kosovë”
shpall të pavlefshme certifikatën e biz-
nesit me nr. Unik Identifikues:
811932583.

- Thot Ratkoceri shpall të pavlefshme
dëftesat si dhe diplomën e shkollës së
mesme “28 Nëntori” shkolla Teknike
Prishtinë.

- Driton Bucaj shpall te pavlefshme
dëftesat e kl l - Vlll shfmu “ Abdyl
Frasheri “ Prizren.

- Armend Hoxhaj shpall te pavlefshme
3 dëftesat dhe diplomën Q K “11
Marsi “ Prizren.

- Trim Rezniqi shpall të pavlefshme
dëftesën e kl.10 të sh.m.p “Gjon N.
Kazazi” Gjakovë.

- Sokol Haxhikadrija shpall të pavlef-
shme diplomën e gjimnazit “Hajdar
Dushi” Gjakovë. 

- Elidon Pylla B.I. shpall të pavlefshme
certifikatën e TVSH-së,  me nr.
33049408.

- Elidon Pylla B.I. shpall të pavlefshme
certifikatën e biznesit me nr.
811149542 të lëshuar nga ARBK.

- Genti Kurhasku shpall të pavlefshme
certifikatën e maturës shtetërore të
sh.m. mjekësisë “Hysni Zajmi”
Gjakovë.

- Sebastjan Prenka shpall të pavlef-
shme dëftesën e plotë shf.f.m.u
“Ahmet Rrustemi” Bec Gjakovë  nga kl.
1-5 dhe 6-9.

- Xhelal Halilosmani shpall të pavlef-
shme dëftesat dhe diplomën e sh.m.
Ekonomike “Kadri Kusari” Gjakovë.

- Diana Morina shpall të pavlefshme
dëftesat e kl. 1.2.3.4 dhe diplomën e
Gjimnazit “Hajdar Dushi” Gjakovë.

- Albana Gjocaj nga Juniku shpall të
pavlefshme diplomën e universiteti
Publik “Fehmi Agani” Gjakovë, drejtimi
Infermieri, Bachelor me nr. 104.

>> SHPALLJE TË VOGLA <<

Republika e Kosovës 

Republika Kosova-Republic of Kosovo 
Qeveria –Vlada-Government  

Ministria e Drejtësisë-Ministraskvo Pravde-Ministry of Justice 
 

Agjencia për Administrimin e Pasurisë së Sekuestruar dhe të Konfiskuar  
 Agencija za Upravljane Zoplenjenom i Konfiskovanom Imovinom 
Agency for Administration of Sequestrated and Confiscated Assets 

 

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin "Famis CO- HC" SH.A, Shirokë- Suharekë, kërkesa për Leje Mjedisore, me 
nr. prot. 26/4739/MMPH, për Thërrmim dhe sepërim i gurit gëlqeror ne Samadrexhë- 
Suharekë, organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 06/11/2026, në ora: 11:00, në hapësirat e zyrat 
administrative te kompanise me adrese Shirokë, Magj. Suharekë-Prizren M25, 
nr.205 ne K. Suhareke, do të organizohet debat publik nga operatori "Famis CO- HC" 
SH.A, Shirokë- Suharekë, kërkesa për Leje Mjedisore, me nr. prot 26/4739/MMPH, për 
Thërrmim dhe sepërim i gurit gëlqeror ne Samadrexhë- Suharekë, në bashkëpunim 
me Ministrinë e Mjedisit dhe Planifikimit Hapësinor.  

Debati Publik do të organizohet edhe në mënyrë virtuale në platformën ZOOM:  
 
ID: 216 652 4738 

 Passcode: 123123 
 
https://us05web.zoom.us/j/2166524738?pwd=aJtauckjGTWwqBViElFDw68NDo3rzD. 
1. 
 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
 

Me respekt, 

___________________ 

"Famis CO- HC" SH.A,   

Duke u bazuar në nenin 7 të Udhëzimin Administrativ (MMPHI) Nr.01/2025 për 
Ndryshimin dhe Plotësimin e Udhëzimit Administrativ (MMPHI) Nr. 04/2022 për Leje 
Mjedisore, Ministria e Mjedisit dhe Planifikimit Hapësinor, në bashkëpunim me 
operatorin "ENISI" SH.P.K. Studençan- Suharekë, kërkesa për Leje Mjedisore, me nr. 
prot. 26/4505/MMPH, për thërmim dhe sepërim të shkëmbinjve dhe gëlqeror  “Linja 
1” e prodhimit si - rritje e kapaciteteve të prodhimit, “Linja 2” ne Studençan- Suharekë, 
organizojnë:   

 

DEBAT PUBLIK 

Për kërkesën për t’u pajisur me Leje Mjedisore 

Njoftohet  publiku i interesuar se me datë: 06.11.2026, në ora: 10:00, në hapësirat në  
objektin administrativ te kompanise ENSI SHPK ne fshatin Studencan K . Suhareke, 
do të organizohet debat publik nga operatori "ENISI" SH.P.K. Studençan- Suharekë, 
kërkesa për Leje Mjedisore, me nr. prot. 26/4505/MMPH, për thërmim dhe sepërim të 
shkëmbinjve dhe gëlqeror  “Linja 1” e prodhimit si - rritje e kapaciteteve të prodhimit, 
“Linja 2” ne Studençan- Suharekë, në bashkëpunim me Ministrinë e Mjedisit dhe 
Planifikimit Hapësinor.  

Debati Publik do të organizohet edhe në mënyrë virtuale në platformën ZOOM:  
 
ID: 216 652 4738 

 Passcode: 123123 
 
https://us05web.zoom.us/j/2166524738?pwd=aJtauckjGTWwqBViElFDw68NDo3rzD.
1 
 
Në linkun e mëposhtëm, mund të gjeni aplikacionin e publikuar në ueb faqe të 
MMPH-së, për komente të publikut: 
 
https://mmphi.rks-gov.net/Document?search=MATR 
 
Pjesëmarrja e publikut është e mirëseardhur dhe e rëndësishme për procesin. 
 
Me respekt, 

____________ 

 

“ENISI” SH.P.K. 

P R I S H T I N Ë

Supplies
According to Article 41 of Law No. 04/L-042 on Public Procurement of the Republic of Kosovo, amended and supplemented with 

the law No. 04/L-237, law No. 05/L-068 and law No.05/L-092 

/2021

Prishtina

if applicable)

(Chooseone category only - works, supplies or services - which corresponds to the main part of  the specific object of 
your contract)  

(In case of some parts given to some successful economic operators, repeat S IV.4 and IV.5 for each lot)

Prishtinë

if applicable)

